
Avalokiteshvarashtaka Stotram

ಅವಲೋಕಿತೇಶ್ವರಾಷ್ಟಕಸ್ತೋತ್ರಂ

ಓಂ ನಮೋಽವಲೋಕಿತೇಶ್ವರಾಯ .

ಸ್ತುತ್ವಾ ಗುಣೈರನುಪಮೈರನುಬಿಂದುಪಾತ್ರಂ ಸ್ತೋತ್ರಂ ಮಯಾ ಕೃತಮಿದಂ
ಜಡವಾಲಿಶೇನ .

ಲೋಕೇಶ್ವರಂ ಗುಣನಿಧಿಂಗುಣಸಾಗರಂಚನಿತ್ಯಂ ನಮಾಮಿಶಿರಸಾಂಜಲಿಸಂಪುಟೇನ
.. 1..

ಪ್ರಾಣೇಷುಯನ್ಸ್ರವತಿಯೇನರಸಾಂಬುಪಾರಾನ್ಕ್ಷುತ್ತೃಷ್ಣದುಃಖಪರಿಪೀಡಿತಸರ್ವಸತ್ತ್ವಾನ್
.

ಏವಂವಿಧಂ ಜಗದಿದಂ ಪರಿಪಾಲನಾಯ ತಸ್ಮೈ ನಮೋಽಸ್ತು ಸತತಂ ಹಿ
ಯಥಾರ್ಥನಾಮ್ನೇ .. 2..

ಸತ್ಕುಂಕುಮಾತ್ತಮರುಣಾಂಕಸಮಾನವರ್ಣಂದ್ವಾತ್ರಿಂಶಲಕ್ಷಣವಿಭೂಷಿತಗಾತ್ರಶೋಭಂ
.

ಸರ್ವೇಷು ಯಸ್ಯ ಕರುಣಾಮಯವತ್ಸಲತ್ವಂ ತಸ್ಮೈ ನಮಾಮಿ ಭವತೇ
ಕರುಣಾಮಯಾಯ .. 3..

ಸಂಸಾರಸಾಗರಮಹಾಲಯನಾಶದಕ್ಷ ಏಕಸ್ತ್ವಮೇವ ಶರಣಂ ಭುವಿ ನೈಕನಾಥ .

ಕೇನಾಪಿ ತ್ವದ್ಗುಣಗಣಾ ಗಣನೇ ನ ಶಕ್ಯಾಸ್ತಂ ಲೋಕನಾಥಮವಲೋಕಿತನಾಮಸಂಜ್ಞಂ
.. 4..

ನಾನಾವಿಧಾಭರಣಮಂಡಿತದಿವ್ಯರೂಪಂಬಾಲೇಂದುಲಗ್ನಜಟಭೂಷಿತಲೋಕನಾಥಂ
.

ವಾಮೇ ಚ ಮಂಡಲಧರಂ ವರದಂ ಚ ಸವ್ಯೇ ತ್ವಾಂ ಲೋಕನಾಥ ಶರಣಂ
ಪ್ರವ್ರಜಾಮಿ ನಿತ್ಯಂ .. 5..

ಬ್ರಹ್ಮಾದಿಭಿಃ ಪರಿವೃತಂ ಸುರಸಿದ್ಧಸಂಘೈರ್ಗಂಧರ್ವಕಿನ್ನರಮಹೋರಗನಾಗಯಕ್ಷೈಃ
.

ನಾಥಸ್ಯ ಯಸ್ಯ ಭವತಶ್ಚರಣಾಂಬುಜಂ ಚ ತಂ ಲೋಕನಾಥಚರಣಂ ಶರಣಂ
ವ್ರಜಾಮಿ .. 6..

ಭೂತೈಃ ಪಿಶಾಚಗರುಡೋರಗರಾಕ್ಷಸೀಭಿಃ ಕುಂಭಾಂಡಪೂತನಮಹಲ್ಲಕರಾಜರಾಜೈಃ
.

ಅವಲೋಕಿತೇಶ್ವರಾಷ್ಟಕಸ್ತೋತ್ರಂ

ವೈಶ್ವಾನರಾಸುರಶತೈಃ ಪರಿವಾರಭೂತಂ ತಂ ಲೋಕನಾಥಚರಣಂ ಶರಣಂ
ಗತೋಽಸ್ಮಿ .. 7..
ಅಬ್ಧಿರ್ದಿವಾಕರಕರೈರ್ನಹಿ ಶೋಷಮೇತಿ ತದ್ವತ್ಕವೀಶ್ವರಶತೈರ್ಗುಣಸಾಗರಸ್ತೇ .

ಲೋಕೇಶ್ವರಪ್ರಥಿತಕೀರ್ತಿನಿಧಾನಭೂತೋ ನ ಕ್ಷೀಯತೇ ಗುಣನಿಧಿರ್ಗುಣಸಾಗರಸ್ಯ
.. 8..

ಶ್ಲೋಕಾಷ್ಟಕಂ ಪ್ರತಿದಿನಂ ಖಲು ಯೇ ಪಠಂತಿ ತೇ ಪ್ರಾಪ್ನುವಂತಿ ಸಹಸಾ
ಧನಪುತ್ರಮೋಕ್ಷಾನ್ .

ಕುಷ್ಠಾದಿರೋಗನಿಕರಂ ಕ್ಷಮತಾಂ ಪ್ರಯಾತಿ ವಂದಾಮಹೇ ಚ ನಿತರಾಂ ತವ
ಪಾದಯುಗ್ಮೇ .. 9..

ಇತಿ ಶ್ರೀ ಆರ್ಯಾವಲೋಕಿತೇಶ್ವರಸ್ಯ ಶ್ಲೋಕಾಷ್ಟಕಂ ಸಂಪೂರ್ಣಂ ..

